
SUĠĠERIMENTI

Il-Kumitat għas-Sajd jistieden lill-Kumitat għat-Trasport u t-Turiżmu, bħala l-Kumitat 
responsabbli, sabiex jinkorpora s-suġġerimenti li ġejjin fil-mozzjoni għal riżoluzzjoni li se 
jadotta:

Il-Kumitat għas-Sajd jistieden lill-Kumitat għat-Trasport u t-Turiżmu, bħala l-kumitat 
responsabbli, sabiex jinkorpora l-emendi li ġejjin fir-rapport tiegħu:

A. billi l-koordinazzjoni tas-setturi differenti involuta fl-affarijiet marittimi hi essenzjali għar-
realizzazzjoni tal-potenzjal sħiħ ta’ l-interessi marittimi ta’ l-UE,

B. billi l-industrija tas-sajd hi settur ekonomiku regolat ħafna u sabiex tiġi implimentata s-
sostenibilità, huwa neċessarju li jiġu kkonsidrati l-ħafna fatturi varji li jinfluwenzaw l-istat 
ta’ l-istokks tal-ħut, bħall-bidla fil-klima, predaturi, tniġġis, esplorazzjoni u tħaffir għaż-
żejt u għall-gass, impjanti għall-enerġija mir-riħ marittimi, estrazzjoni ta’ ramel fin u ta’ 
ramel oħxon, 

C. billi fi żmien għoxrin sena s-settur ta' l-industrija tas-sajd ta’ l-UE ser ikun trasformat 
minħabba fatturi esterni bħall-bidla fil-klima u l-azzjonijiet tagħna stess, u billi b’evidenza 
ta’ trasformazzjoni bħal din li diġà qed tidher fil-każ tal-merluzz tal-Baħar tat-
Tramuntana, huwa kruċjali li l-kawżi tal-bidla fil-klima jiġu solvuti b’mod effettiv,

1. Jitlob li jkun hemm il-ħolqien ta’ Organizzajoni għall-Immaniġġjar tal-Baħar (Marine 
Management Organisation - MMO) waħdanija f’kull Stat Membru kostali biex tippermetti 
tħaffif ta' l-immaniġġjar, minħabba l-ammont kbir ta' dipartimenti governattivi, Direttorati 
Ġenerali tal-Kummissjoni u korpi oħra li għandhom kontribut dirett fl-immaniġġjar tal-
baħar; Il-Kunsilli Reġjonali għall-Pariri (Regional Advisory Councils - RACs) għandhom 
jingħataw aktar responsabilità maniġerjali u kontribut dirett lil dawn l-MMOs;

2. B’kunsiderazzjoni li s-settur marittimu huwa wieħed mill-ftit oqsma fejn il-prinċipju ta’ 
min iniġġes iħallas m’huwiex imħaddan, jemmen li industriji bi skariku affluwenti, 
industriji involuti fl-estrazzjoni ta’ ramel fin u ta’ ramel oħxon u tħassib dwar l-enerġija 
marittima għandhom jikkontribwixxu għal fond ta' l-UE immirat lejn stokkjar mill-ġdid u 
konservazzjoni ta' l-industrija tal-ħut;

3. B’kunsiderazzjoni li l-bini ta’ difiżi tal-baħar għall-protezzjoni miż-żieda fil-livelli tal-
baħar, jista' jwassal għal telf ta’ abitat, filwaqt li ż-żieda fiha nnfisha tikkawża 
‘konċentrazzjoni kostali’ ta’ bassasiet tal-melħ u pjanuri tat-tajn u l-erożjoni ta' duni tar-
ramel, li kollha kemm huma, huma abitati sinjuri fi pjanti u f’annimali; jitlob li jkun 
hemm strategija fuq żmien twil biex iżommu d-difiżi kostali, jipproteġu miż-żieda tal-
livelli tal-baħar u jnaqqsu t-telf ta’ abitati;

4. Hu tal-parir li l-attività tas-sajd ser ikollha tikkontribwixxi wkoll għaż-żamma ta’ 
komunitajiet kostali vijabbli permezz ta’ aċċess ta' l-industrija tas-sajd għal interessi ta’ 
sajd qrib il-kosta u fuq skala żgħira u sajjieda għar-rikreazzjoni u li dawn l-attivitajiet 
jalimentaw lit-turiżmu, jipproteġu l-wirt kostali sinjur tagħna u jgħinu biex iżommu 
flimkien il-komunitajiet ta' mal-baħar tagħna;  

5. Jissuġġerixxi li jiġu żviluppati korsijiet speċjali għal taħriġ għall-kaptani ta’ dgħajjes tas-
sajd biex jipprovdu tagħrif bażiku tax-xjenza li taffettwa l-industrija tagħhom;

6. Jirrimarka l-importanza li tittejjeb l-impressoni tas-settur tas-sajd, li bħalissa ma tantx hi 
rispettata; hu ta’ l-opinjoni li titjib fis-saħħa u fis-sikurezza fuq id-dgħajjes, u salarji u 
kondizzjonijiet aħjar għall-ekkwipaġġ, jistgħu jintlaħqu biss f’industrija sostenibbli u 
profittabbli u li aktar riżorsi jridu jiġu ddedikati għal riċerka u għal edukazzjoni mmirati 
biex itejbu l-għarfien u l-kapaċitajiet;

7. Jesprimi t-tħassib tiegħu li, filwaqt li s-settur hu lest li jaċċetta l-iżvilupp ta’ approċċ 
għall-immaniġġjar tas-sajd ibbażat fuq ekosistemi, bħala riżultat tar-restrizzjonijiet 
addizzjonali li jistgħu jirriżultaw min-netwerk ta’ Natura 2000 u minn żoni protetti tal-
baħar (MPAs) oħra possibbli,  l-aċċess mhux ristrett u l-attivitajiet tas-sajd f’dawn iż-żoni 
jistgħu jiġu kompromessi; hu ta’ l-opinjoni li l-iżvilupp ta’ attivitajiet ta’ l-industrija tas-
sajd li ma jagħmlux ħsara lill-objettivi ta’ protezzjoni għandhom jitħallew fl-MPAs; 

8. Madankollu, jinnota li s-sajd ser ikollu jiġi ristrett fil-futur permezz a approċċ 
prekawzjonarju biex jiżgura li nżommu ekosistemi b'saħħithom u nipproteġu speċi u 
abitati rari, vulnerabbli jew ta' valur u li dan żgur ifisser aktar protezzjoni ambjentali minn 
qabel, li tinvolvi netwerk ta’ MPAs madwar l-ilmijiet ta’ UE u sistema ta’ mmaniġġjar 
taż-żoni kostali integrata, sabiex jiġi żgurat li nwaqqfu d-degradazzjoni bla bżonn ta' 
abitati u tnaqqis drastiku tal-bijodiversità; 

9. Jitlob li jkun hemm aktar sforzi biex jiġu solvuti l-problemi ta' qbid sekondarju u rimi bl-
addoċċ li huma konsegwenza ewlenija tal-qbid totali permess (Total Allowable Catches -
TACs) u sistema ta’ kwoti tal-politika komuni tas-sajd (Common Fisheries Policy - CFP); 
hu ta’ l-opinjoni li d-depredazzjoni tal-qbid sekondarju ta’ mammiferi tal-baħar, għasafar 
tal-baħar u frieken hi viltà li trid titwaqqaf u li, barra dan, il-ħsara kkawżata mis-sajd bit-
tartarun f'qiegħ il-baħar fuq qigħan tal-baħar sensittivi, tirrikjedi li dawn jingħataw 
protezzjoni speċjali; jirrimarka li xbiki mitlufa jwasslu għal “ghost-fishing” li jista' 
jikkawża tnaqqis konsiderevoli fl-istokkijiet tal-ħut; 

10. Jistieden lill-Kummissjoni biex tieħu azzjoni għall-kontroll ta' sustanzi li jniġġsu (tniġġis 
ambjentali tal-baħar) li joriġinaw mill-iskart agrikolu, mid-drenaġġ jew affluwenti 
industrijali, jew miż-żibel, ħafna drabi boroż tal-plastik, li bihom il-mammiferi, l-frieken u 
l-għasafar tal-baħar jistgħu jifggħu; sustanzi li jniġġsu bħal dawn huma dejjem aktar ta’ 
periklu, iħallu impatt qawwi fuq is-settur ta’ l-industrija tas-sajd u t-turisti u l-vapuri tal-
baħar għandhom ikunu aktar responsabbli fir-rigward ta’ perikli fuq żmien twil ikkawżati 
minn rimi bi traskuraġni ta’ żibel fil-baħar;

11. Jitlob sabiex il-ġarr ta’ żejt u ta' merkanzija oħra tossika permezz ta' vapuri fuq il-baħar, 
fil-futur jiġi limitat għal żoni maħsuba apposta; il-ġarr bil-vapuri jikkontribwixxi għat-
tniġġis tal-baħar u potenzjalment għat-tħarbit fl-ekosistema, permezz ta’ l-introduzzjoni 
ta’ speċi aljeni mill-iskariki ta' ilma tas-saborra u l-użu ta’ kimiċi f’żebgħa ‘anti-fouling’ li 
jaffettwaw l-ormoni tal-ħut; irqajja' ta' żejt ukoll huma perikli marittimu ewlieni; 

12. Jemmen ħafna li hemm bżonn urġenti għall-promozzjoni u għall-implimentazzjoni ta’ 
programm ta’ ppjanar ta’ l-ispazju / ta’ mmappjar għall-ilmijiet tal-Komunità sabiex jiġu 
sodisfati l-bżonnijiet taż-żamma ta' settur tas-sajd sostenibbli u geografikament 

rappreżentattiv;  l-immappjar ta’ żoni, idealment tajjeb għal impjanti għall-enerġija mir-
riħ fuq il-baħar jew produzzjoni ta’ l-enerġija jew sekwestru tal-karbonju u estrazzjoni ta’ 
ramel fin u oħxon jew akwakoltura, jwassal għal użu aktar effiċjenti ta’ l-ambjent 
marittimu tagħna;  

13. Filwaqt li prattika ħażina trid tispiċċa, jirrimarka l-importanza ta’ żviluppi mhux relatati 
mas-sajd li jistgħu jkunu kompatibbli mas-settur tas-sajd billi, pereżempju, jitħeġġeġ id-
disinn tal-pjattaformi għall-produzzjoni ta' l-enerġija jew pjattaformi ta’ turbini tar-riħ li 
jgħinu s-sostenn ta' ekosistema li tkun qed tikber, biex jgħinu l-istabbiliment ta’ postijiet 
għat-trobbija u għar-riproduzzjoni ta’ speċi tal-baħar f’żona eskussiva għas-sajd; 

14. Jappella għal ippjanar b’reqqa ta’ installazzjonijiet marittimi ta' sorsi li jiġġeddu ta' l-
enerġija; hemm ħafna perikli potenzjali assoċjati mal-produzzjoni ta’ l-enerġija li jridu 
jiġu evitati; strutturi maħsuba biex jiġġeneraw l-enerġija mir-riħ jew mill-mewġ jistgħu 
jaffettaw iċ-ċikli naturali tas-saff il-baxx tal-baħar; estwarji jistgħu jitilfu żoni affettwati 
mill-frugħ tal-baħar li huma sors ta' ikel għal għasafar minħabba l-introduzzjoni ta’ diġi li 
jaħdmu bil-frugħ tal-baħar (barrages) li jnaqqsu ż-żoni affettwati mill-frugh tal-baħar;  bl-
istess mod, bidliet fis-saħħa tal-flugħ tal-baħar jistgħu jaffettwaw bosta ħlejjaq tal-baħar 
bħas-sikek ta’ ‘horse-mussel’ u ‘flame-shell’, roqoq ta’ ‘maerl’, anemoni u koralli rotob;

15. Jirrimarka ż-żieda sinifikanti fit-trobbija tal-ħut hekk kif l-istokkijiet tal-ħut madwar id-
dinja qed jonqsu; dalwaqt, l-ammont tal-prodotti ta’ l-akwakoltura li jinbiegħu kull sena 
madwar id-dinja ser jaqbeż l-ammont li jinqabad mill-baħar; l-UE kienet minn ta’ 
quddiem f’dan l-iżvilupp eċitanti u għandha tinsisti biex iżżomm l-pożizzjoni tagħha u 
tinkoraġġixxi aktar żvilupp b’tali mod li jkun kompatibbli ma’ użi oħra kostali u 
marittimi; l-importanza tat-trobbija tal-ħut għal komunitajiet remoti u rurali fejn jeżistu ftit 
opportunitajiet oħra ta’ xogħol ma tistax tkun enfasizzata żżejjed;

16. Jirrimarka li operazzjonijiet militari wkoll iħallu impatt fuq is-settur tas-sajd; żoni ta’ 
sparar fuq il-baħar huma żoni fejn ħadd ma jista' jmur jistad jew ibaħħar fihom, 
madankollu dawn jistgħu joffru oasi għall-bijodiversità; minkejja dan, l-użu ta’ sonar bi 
frekwenza ultra baxxa, partikolarment minn sottomarini, għandu effett serju fuq il-
mammiferi tal-baħar u stokkijiet tal-ħut oħra u għandu jkun regolat b’mod strett u limitat 
għal żoni maħsuba; 

17. Jirrimarka li mmappjar tridimensjonali ta’ qiegħ il-baħar ser ikun ta’ valur enormi mhux 
biss għall-industrija tas-sajd imma wkoll għas-settur ta’ l-enerġija, għall-konservazzjonisti 
u anke għall-interessi tad-difiża; il-valur kummerċjali sinifikanti ta’ dawn il-mapep huwa 
evidenti u dawn jistgħu jgħinu biex tissolva l-kwistjoni ta' ffinanzjar għal din l-attività; 
dejta mtejba fis-settur marittimu tista’ tinvolvi previżjoni aħjar tat-temp, informazzjoni 
dwar l-għoli tal-mewġ mistenni u bosta kwistjonijiet li jistgħu jtejbu s-sikurezza u l-
iżvilupp;

18. Jitlob li jkun hemm titjib tas-sorveljanza ġenerali ta’ l-ibħra tagħna; dan hu neċessarju 
biex wieħed jitratta l-immigrazzjoni illegali u t-terroriżmu imma huwa wkoll meħtieġ fil-
ġlieda kontra s-sajd illegali, mhux irregolat u mhux irrappurtat (Illegal, Unregulated and 
Unreported - IUU) u biex jogħlew l-istandards tas-sikurezza marittima; l-Aġenzija għall-
Kontroll tas-Sajd ta’ l-UE l-ġdida f’Vigo għandha tikkoordina l-attivitajiet ma’ l-Istati 
Membri kostali kollha biex tiżgura approċċ konġunt għas-sorveljanza marittima; għandu 

jkun hemm infurzar indaqs madwar l-UE fejn jiġu applikati pieni u sanzjonijiet indaqs fil-
qrati ta’ l-Istati Membri. 


